
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
১০৪
আমেরিকার নিগ্রো শরীর জ্বলতে থাকে, তার পর আগুন। সেই আগুণ যখন সর্বাঙ্গে ধরে যায় এবং চড় চড় করে জ্বলতে থাকে তখন কেমন লাগে ? এর পূর্বে যদি মরণ হয় তবু ভাল কিন্তু তখনও জীবিত, তখনও চোখে দেখে, তখনও কানে শুনে, তখনও চিন্তাশক্তি থাকে ; একে বলে লিঞ্চ। ম্যাক সেই লিঞ্চের অপেক্ষায় ছিল। ভয়ে ভীত হয়ে নয়, বীরের মত। লিঞ্চ হবার জন্য সে উৎসুক হয়ে অপেক্ষা করছিল।
উইলীর আদেশে সেদিন ম্যাক তার মায়ের কাছে গিয়েছিল। মাকের মা সবে মাত্র নিগ্রো পত্রিকা বিক্রি করে বিক্রির হিসাব করছিলেন। ম্যাককে দেখেই চিন্তিত মনে জিজ্ঞাসা করলেন “কি হয়েছে ম্যাক ?”
কিছু হয় নি মা, শুধু দেখতে এসেছি তুমি কি করছ ?
আজ খুব ভাল বিক্রি হয়েছে ম্যাক, তােমরা কাগজের সংখ্যা বাড়াও। একাই দশ হাজার বিক্রি করতে পারব।
চিন্তিত মনে ম্যাক বললে “সংবাদপত্রের সংখ্যা বাড়ানাে খুবই সহজ, কিন্তু এই যে সংখ্যা বিক্রি করে এলে মা, তাতে ছিল সিনেমা সংবাদ, কুৎসিং এবং অন্যান্য বাজে কথা, এসব বিক্রি করে জাতের উন্নতি মােটেই হবে না। জুফ্রে বলছিল পূর্বের মত যদি নিগ্রো পত্রিকা ভাল প্রবন্ধ দিয়ে ছাপানাে হয় তবে তাকে নাকি লিঞ্চ করা হবে। সে সাদা লােক, আমাদের জন্য মরবে কেন, সেই জন্যই বাজে কথায় কাগজটা ভর্তি ছিল।
অনেকে ত প্রশংসা করছিল। খৃষ্টধর্ম নিয়ে বেশ ভাল একটি প্রবন্ধ ছিল। সেই প্রবন্ধের কথা অনেকেই বলছিল।
এতেই বুঝতে পার ধর্মের প্রবন্ধ লিখলে কেউ মন্দ বলে না, কিন্তু যখনই নিজেদের অর্ধাশন অনশনের কথা বলা হয় আরও বলা হয়
।
।

